
తే.గీ. అంగనారత్న మా బువ్వ యారగింప | గర్భవతియయ్యె దైవసందర్భ మెనపి 

      యంత నిర్వురు బాలకు • లమిత తేజు | లూర్జితోదారలాంఛను • లుదయమైరి॥






శ్రీహరితగోత్ర సంభూత



                     


-: శ్రీ రం గ ప రా శ ర  భ ట్టా ర కు లు :-







ఉ.   పుట్టిన బిడ్డలన్ విడచి పోయిరి తల్లియుఁ దండ్రియుం దయా

      భ్రాట్టగు రంగఁడే మనుచు • బాలుర నంచును లక్ష్మణార్యుఁ డా 

      చిట్టితనంపు పట్టులను • జేరి ముదంబునఁ గొంచుపోయి చే

      పట్టి సుఖంబుగాఁ బెనిచె బాలును నుగ్గును బెట్టి నేర్పునన్॥



తే.గీ. పరగఁ బ్రథమునకుసు బరాశరసమాఖ్య | వెట్టెను ద్వితీయు శ్రీరాము పేరఁ బిలిచె

      వార లిరుపురు వేదాంత • వార్తికముల | సేసి రచ్యుత సేవావి శిష్టు లగుచు॥



ఆ.వె. లక్ష్మి స్తన్యమిచ్చె • రామానుజుఁడు గురుం | డాయె మహిమ నెన్న • నలవి యగునె 

      శ్రీపరాశరుండు  శ్రీ రామభట్టును  మనుజమాత్రు లన సమంజసంబె॥



తే.గీ. అతితర ప్రౌఢి విష్ణు  సహస్రనామ | భాష్య మొనరించి రిరువురు భక్త మకుట

      రత్నములుగా శ్రీవత్స  లక్ష్మిపుత్ర | రత్నములు వారిఁ గీర్తింప రాదె పెలుచ॥



తే.గీ. రంగమందిరమునను బరాశరునకుఁ | బ్రేమ రామానుజుఁడు గురు • పీఠమొసగె

      నతని వంశంబునందు జాతాదికములు | రమణఁ బాటించు శ్రీరంగ రాజు నేడు॥



తే.గీ. కంచివరదుఁడు శ్రీవత్సు • నంచితమగు | సుతికి మెచ్చి తదీయ గోత్రు లగువారు

      ముక్తులని వరమిచ్చె న య్యుక్తిఁ జేసి | యహహ రామానుజుఁడు ముక్తుఁ డగుచు నవియె॥



తే.గీ. గోత్రమున కెల్ల ముక్తిని  గూర్చినాఁడు | పరమగురులైన పుత్రులఁ • బడసినాడు 

      కంచివరదుని చాల • స్తుతించినాఁడు | ధరణి శ్రీవత్సుఁ బోలిన • నరుఁడు గలఁడె॥






శ్రీహరి గోత్ర సంభూత






-: శ్రీ రా మ చం ద్ర సూ రి  ప్ర భా వ ము :-



 



ఉ.  ధారుణి నొక్క బ్రాహ్మణుఁడు దారగుణ ప్రచయుండు గౌతమీ

     తీర నివాస పండితుఁడు దివ్యవరాఢ్యుఁడు దా గలండు శ్రీ 

     వీరసమాఖ్యుఁ డాతనికి వేదమయుండగు పుత్రుఁడొక్కఁ డా

     భారతి సత్కృపం గలిగె భాసుర రామపదాభిధేయుఁడై॥



క.   శ్రీరామచంద్ర నామము | తో రంజిలి కాశి కేగి • దుర్మతశిక్షా 

     కారణుఁడై గంగానది | తీరంబున భార్యతోడ • ధృతి నివసించెన్॥

		 ఈ పేజీలో చివరి మార్పు 22 మార్చి 2022న 05:51కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

